[image: image1.jpg]RGN AT T

o7 AfwTEeq

PRESS INFORMATION DEPARTMENT. GOVERNMENT OF THE PEOPLE’S REPUBLIC OF BANGLADESH






তথ্যবিবরণী                                                                                                         নম্বর: ১০৪৭
রক্তদাতারা মানবিক বীর

                ---পাটমন্ত্রী
ঢাকা, ২৯ ফাল্গুন (১৪ মার্চ) :    

মুক্তিযুদ্ধে অনেক বীর দেখেছি, কিন্তু যারা রক্তদাতা তারা হলো মানবিক বীর বলে জানিয়েছেন বস্ত্র ও পাটমন্ত্রী গোলাম দস্তগীর গাজী বীর প্রতীক। 

আজ রাজধানীর ইনস্টিটিউশন অভ্ ডিপ্লোমা ইঞ্জিনিয়ার্স, বাংলাদেশ (আইডিইবি) মিলনায়তনে কোয়ান্টাম ফাউন্ডেশন আয়োজিত স্বেচ্ছায় রক্তদাতাদের সম্মাননা প্রদান অনুষ্ঠানে প্রধান অতিথির বক্তব্যে মন্ত্রী একথা বলেন। 

মন্ত্রী বলেন, যখন হাসপাতালে কোনো রোগীর রক্তের প্রয়োজন হয় বা আত্মীয় স্বজন পাওয়া গেলেও রক্তের গ্রুপ মিলছে না, তখন ডাক্তারদের বলতে শুনেছি রক্ত কর্মাশিয়াল হলেও কোয়ান্টাম ফাউন্ডেশন থেকে নিবেন। এই যে ডাক্তাররা কোয়ান্টামের কথা বলে, এটা অনেক বড় একটা সুনাম। এই সুনাম যেন অটুট থাকে। স্বেচ্ছায় রক্তদান কর্মসূচির এই আয়োজনের জন্য কোয়ান্টামকে ধন্যবাদ। তিনি বলেন, অনেকেই রক্ত দিতে চায় কিন্তু সেটার জন্য একটা প্ল্যাটফর্ম লাগে। কোয়ান্টাম সেরকম একটা প্ল্যাটর্ফম হয়ে উঠতে পেরেছে। যারা রক্ত দেয় তারা মানবিকভাবে দেশকে বাঁচিয়ে রেখেছেন। 

বঙ্গবন্ধুকে স্মরণ করে গোলাম দস্তগীর গাজী বলেন, ‘বঙ্গবন্ধু এই মার্চে স্বাধীনতা ঘোষণা করে আমাদের স্বাধীনতা এনে দিয়েছেন। দেশ স্বাধীন না হলে আমরা প্যান্ট শার্ট পরে অনুষ্ঠান করতে পারতাম না। কে কোথায় থাকতাম সেটাও জানি না। বাবুগিরি করে চলতে পারতাম না। পাকিস্তান আমলে আমরা কি অবস্থায় ছিলাম একটা প্ল্যাটফর্ম করারও সামর্থ্য ছিলো না। দেশ স্বাধীন হওয়ায় আমরা সেটা এখন পেরেছি।’ 

অনুষ্ঠানে কোয়ান্টাম ফাউন্ডেশনের পক্ষ থেকে ৩ শতাধিক স্বেচ্ছা রক্তদাতাকে সম্মাননা দেওয়া হয়। কমপক্ষে ৩বার, ১০বার, ২৫বার ও ৫০বার স্বেচ্ছায় যারা রক্ত দিয়েছেন তাদেরকে সম্মাননা দেওয়া হয়। আর স্বেচ্ছা রক্তদাতাদের মধ্যে অনুভূতি প্রকাশ করে নাজিয়া ফারহানা এবং থ্যালাসেমিয়া রোগী রাকিবুল ইসলাম রুশো। 

সম্মাননা অনুষ্ঠানে আরো উপস্থিত ছিলেন কোয়ান্টাম ফাউন্ডেশনের পরিচালক এম রেজাউল হাসান এবং কোয়ান্টাম ফাউন্ডেশনের প্রধান সমন্বয়ক মাদাম নাহার। 

#

সৈকত/সাহেলা/রফিকুল/আব্বাস/২০২১/২২৪০ ঘণ্টা 

তথ্যবিবরণী                                                                                                          নম্বর : ১০৪৬  

তাসখন্দে প্রথম বারের মতো বাংলাদেশ-উজবেকিস্তান ফরেন অফিস কনসালটেশন বৈঠক সম্পন্ন

উজবেকিস্তান, ১৪ মার্চ :  

উজবেকিস্তানের রাজধানী তাসখন্দে আজ প্রথম বারের মতো বাংলাদেশ ও উজবেকিস্তানের মধ্যে ফরেন অফিস কনসালটেশন বৈঠক সম্পন্ন হয়। বাংলাদেশের পক্ষে পররাষ্ট্র সচিব মাসুদ বিন মোমেন ও উজবেকিস্তানের পক্ষে সে দেশের উপ-পররাষ্ট্রমন্ত্রী ফুরকাত আহমেদোভিচ সিদ্দিকভ নেতৃ ত্ব দেন।


পররাষ্ট্র সচিব উভয় দেশের মধ্যে দ্বিপাক্ষিক সম্পর্ক জোরদার এবং অর্থনৈতিক ও বাণিজ্যিক ক্ষেত্রে বর্তমান আধুনিক বিশ্বের সাথে তাল মিলিয়ে যৌথ ও অংশীদারিত্বমূলক বিনিয়োগের ওপর জোর দেন। উজবেকিস্তানের গ্যাস ব্যবহার করে টেক্সটাইল, ফার্মাসিউটিক্যাল, আরএমজি প্রভৃতি ক্ষেত্রে যৌথ বিনিয়োগের মাধ্যমে শিল্প ও কারখানা স্থাপনের উপরও তিনি গুরুত্ব আরোপ করেন। এছাড়া তিনি দুই দেশের মধ্যে সরাসরি বিমান চলাচল, দ্বৈতকর পরিহার, সাংস্কৃতিক বিনিময়, ব্যবসাবান্ধব পরিবেশ সৃষ্টির লক্ষ্যে ব্যবসায়ী ও বিনিয়োগকারীদের ৩০ দিনের ফ্রি ভিসা চালু, দু’দেশের মধ্যে কূটনৈতিক ও অফিসিয়াল পাসপোর্টধারীদের ভিসা ওয়েভার চুক্তি, উভয় দেশের মধ্যে শিক্ষা ও কারিগরি ক্ষেত্রে সফর বিনিময়সহ নিয়মিত ফরেন অফিস কনসালটেশন বৈঠক আয়োজন এবং প্রস্তাবিত খসড়া চুক্তি ও সমঝোতা স্মারকগুলো দ্রুত স্বাক্ষরের জন্য উজবেক পক্ষকে তাগিদ দেন। পররাষ্ট্র সচিব তাঁর প্রতিপক্ষকে বাংলাদেশের রাজধানী ঢাকায় উজবেকিস্তানের দূতাবাস স্থাপনের বিষয়েও অনুরোধ করেন। 
 

বৈঠক শেষে বাংলাদেশ ও উজবেকিস্তানের মধ্যে ২০২২-২৩ সমঝোতা স্বারক স্বাক্ষরিত হয়। বাংলাদেশের পক্ষে পররাষ্ট্র সচিব ও উজবেকিস্তানের পক্ষে উপ-পররাষ্ট্র মন্ত্রী এতে স্বাক্ষর করেন। 


বৈঠকে বাংলাদেশের পক্ষে উপস্থিত ছিলেন উজবেকিস্তানে নিযুক্ত বাংলাদেশের রাষ্ট্রদূত মোঃ জাহাঙ্গীর আলম, পররাষ্ট্র মন্ত্রণালয়ের পূর্ব ইউরোপ ও সিআইএস অনুবিভাগের মহাপরিচালক শিকদার বদিরুজ্জামান, দূতাবাসের মিনিস্টার নৃপেন্দ্র চন্দ্র দেবনাথ ও পররাষ্ট্র মন্ত্রণালয়ের পরিচালক মোহাম্মদ যোবায়েদ হোসেন প্রমুখ। উজবেকিস্তানের পক্ষে উপস্থিত ছিলেন উজবেক পররাষ্ট্র মন্ত্রণালয়ের দক্ষিণ এশিয়া, মধ্যপ্রাচ্য ও আফ্রিকা বিভাগের মহাপরিচালক ওইবেক ইসানভ, চুক্তি ও আইন বিভাগের মহাপরিচালক জে. রাজাবভ।


উভয় পক্ষের সম্মতিতে পরবর্তী ফরেন অফিস কনসালটেশনের বৈঠক ২০২৩ সালে ঢাকায় অনুষ্ঠিত হবে মর্মে সিদ্ধান্ত গৃহীত হয়।
#
নৃপেন্দ্র/সাহেলা/রফিকুল/আব্বাস/২০২১/২১১৯ ঘণ্টা 

তথ্যবিবরণী                                                                                                                              নম্বর: ১০৪৫
ই-পাসপোর্ট সেবা কার্যক্রম বন্ধ থাকবে ১৫ ও ১৬ মার্চ

ঢাকা, ২৯ ফাল্গুন (১৪ মার্চ) :    


আগামী ১৫ ও ১৬ মার্চ এ দুই দিন সকল বিভাগীয় ও আঞ্চলিক পাসপোর্ট অফিসে ই-পাসপোর্ট সেবা প্রদান  কার্যক্রম বন্ধ থাকবে।

আজ ইমিগ্রেশন ও পাসপোর্ট অধিদপ্তরের এক সংবাদ বিজ্ঞপ্তিতে এ তথ্য জানানো হয়েছে।

বিজ্ঞপ্তিতে জানানো হয়, ইমিগ্রেশন ও পাসপোর্ট অধিদপ্তরের ডিজাস্টার রিকভারি সাইট (ডিআরএস)-এ ওএটি এবং ফেইল ওভার টেস্ট সম্পাদনের কারণে উক্ত দুইদিন সকল বিভাগীয় ও আঞ্চলিক পাসপোর্ট অফিসে ই-পাসপোর্ট সেবা কার্যক্রম বন্ধ থাকবে।

এ দুই দিনে এপয়েন্টমেন্টপ্রাপ্ত আবেদনকারীদের আগামী ২০ মার্চ ও পরবর্তী কর্মদিবসে সেবা প্রদান করা হবে।

#

ইসমাইল/সাহেলা/রাহাত/এনায়েত/মোশারফ/রফিকুল/মাহমুদ/রেজাউল/২০২২/২০০০ ঘণ্টা
তথ্যবিবরণী                                                                                                                                         নম্বর : ১০৪৪
জাতির পিতা বঙ্গবন্ধু শেখ মুজিবুর রহমানের জন্মদিন ও জাতীয় শিশু দিবস উপলক্ষ্যে
“টুঙ্গিপাড়া : হৃদয়ে পিতৃভূমি” শীর্ষক অনুষ্ঠান আয়োজন বিষয়ে প্রেস ব্রিফিং
ঢাকা, ২৯ ফাল্গুন (১৪ মার্চ) :


আগামী ১৭ই মার্চ জাতির পিতা বঙ্গবন্ধু শেখ মুজিবুর রহমানের ১০৩তম জন্মদিন ও জাতীয় শিশু দিবসে জাতির পিতার প্রতি বিনম্র শ্রদ্ধা নিবেদনের উদ্দেশ্যে প্রধানমন্ত্রী শেখ হাসিনার সদয় নির্দেশনা অনুযায়ী জাতীয় বাস্তবায়ন কমিটির উদ্যোগে এবং মহিলা ও শিশু বিষয়ক মন্ত্রণালয়ের সহযোগিতায় টুঙ্গিপাড়ায় আয়োজিত হবে “টুঙ্গিপাড়া :  হৃদয়ে পিতৃভূমি” প্রতিপাদ্যে দিনব্যাপী অনুষ্ঠান। বিদ্যমান কোভিড-১৯ পরিস্থিতিতে স্বাস্থ্যবিধি অনুসরণ করে আয়োজিত এ অনুষ্ঠানে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্যাপন জাতীয় কমিটি এবং বাস্তবায়ন কমিটির সদস্যবৃন্দসহ বিভিন্ন অতিথিবৃন্দ অংশগ্রহণ করবেন। প্রধানমন্ত্রী শেখ হাসিনা অনুষ্ঠানে সভাপতিত্ব করবেন এবং শেখ রেহানা এ আয়োজনে উপস্থিত থাকবেন বলে আশা করা হচ্ছে। জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্যাপন  জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধুরী আজ আন্তর্জাতিক মাতৃভাষা ইনস্টিটিউট মিলনায়তনে আয়োজিত প্রেস ব্রিফিংয়ে সাংবাদিকদের এসব কথা জানান।

উল্লেখ্য, গত বছরের নভেম্বর মাসে জাতির পিতার সমাধিসৌধে শ্রদ্ধাজ্ঞাপনের উদ্যোগ গ্রহণ করেছিল জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্যাপন  জাতীয় বাস্তবায়ন কমিটি। কিন্তু এস এস সি এবং এইচ এস সি পরীক্ষাকে বিবেচনায় নিয়ে শ্রদ্ধা জ্ঞাপনের অনুষ্ঠানের সময় পরিবর্তন করে ২০২২ সালের ১০ই জানুয়ারি জাতির পিতার স্বদেশ প্রত্যাবর্তন দিবসে আয়োজনের সিদ্ধান্ত নেওয়া হয়। করোনা ভাইরাস পরবর্তী ওমিক্রন ভেরিয়েন্টের কারণে উদ্ভূত পরিস্থিতিতে জনস্বার্থ বিবেচনায় প্রধানমন্ত্রীর সদয় নির্দেশনায় আবারও এই সময় পরিবর্তন করে আগামী ১৭ই মার্চ নির্ধারণ করা হয়। ১৭ই মার্চ জাতির পিতার সমাধিসৌধ কমপ্লেক্সের ১নং গেট সংলগ্ন এলাকায় দিনব্যাপী আয়োজিত অনুষ্ঠানমালায় রয়েছে জাতির পিতার সমাধিসৌধে শ্রদ্ধা নিবেদন, আলোচনা সভা ও সাংস্কৃতিক অনুষ্ঠান। অনুষ্ঠানে স্বাগত বক্তব্য প্রদান করবেন প্রধান সমন্বয়ক ড. কামাল আবদুল নাসের চৌধরী। থাকবে শিশুদের পক্ষ থেকে বক্তব্য। এরপর শুভেচ্ছা বক্তব্য রাখবেন মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা, বাংলাদেশ আওয়ামী লীগের সভাপতিমণ্ডলীর সদস্য মুহাম্মদ ফারুক খান এমপি এবং বাংলাদেশ আওয়ামী লীগের সভাপতিমণ্ডলীর সদস্য শেখ ফজলুল করিম সেলিম এমপি। অনুষ্ঠানটি টেলিভিশন চ্যানেল, অনলাইন মিডিয়া এবং সোশ্যাল মিডিয়ায় সরাসরি সম্প্রচার করা হবে।

অনুষ্ঠানের সময় সম্পর্কে প্রধান সমন্বয়ক বলেন, ১৭ই মার্চ ২০২২ দুপুর ১২:৩০টায় জাতির পিতার সমাধিসৌধে শ্রদ্ধা নিবেদন এবং দুপুর ২:৩০ থেকে বিকাল ৪.৪০ পর্যন্ত আলোচনা সভা ও সাংস্কৃতিক অনুষ্ঠান। ১৮ই মার্চ থেকে উক্ত মঞ্চে বাংলাদেশ আওয়ামী লীগের সহযোগিতায় এবং জেলা প্রশাসন, বিভিন্ন মন্ত্রণালয় ও বিভাগের ব্যবস্থাপনায় প্রতিদিন আলোচনা অনুষ্ঠানের আয়োজন করা হবে। যেখানে অংশ নেবেন দেশের বরেণ্য রাজনীতিবিদ, শিক্ষাবিদ, মন্ত্রী, সাংসদসহ বিশিষ্ট আলোচকবৃন্দ। এছাড়া ২১ মার্চ থেকে ২৬ মার্চ পর্যন্ত টুঙ্গিপাড়াস্থ সরকারি শেখ মুজিবুর রহমান কলেজ মাঠে বাংলাদেশ শিল্পকলা একাডেমি, জেলা প্রশাসন ও বাংলাদেশ লোকশিল্প ফাউন্ডেশনের সহায়তায় ‘মুজিববর্ষ লোকজ মেলা’অনুষ্ঠিত হবে বলে প্রধান সমন্বয়ক উল্লেখ করেন। এই মেলায় প্রতিদিন বঙ্গবন্ধু, বাংলাদেশ ও মুক্তিযুদ্ধের ওপর বিভিন্ন চলচ্চিত্র প্রদর্শন, স্যুভেনির প্রকাশ, পোস্টার প্রদর্শনসহ সাংস্কৃতিক অনুষ্ঠানের আয়োজন থাকবে বলেও তিনি জানান।
 
 প্রেস ব্রিফিংয়ে অন্যান্যের মধ্যে উপস্থিত ছিলেন পানি সম্পদ উপমন্ত্রী এনামুল হক শামীম, মহিলা ও শিশু বিষয়ক মন্ত্রণালয়ের সচিব ড. মু. আনোয়ার হোসেন হাওলাদার, শিল্পকলা একাডেমির মহাপরিচালক লিয়াকত আলী লাকী, বাংলাদেশ শিশু একাডেমির চেয়ারম্যান লাকী ইনাম, প্রিন্ট ও ইলেকট্রনিক মিডিয়ার সাংবাদিক এবং জাতীয় বাস্তবায়ন কমিটির কার্যালয়ের ঊর্ধ্বতন কর্মকর্তাগণ।
#

নাসরীন/সাহেলা/রাহাত/মোশারফ/রফিকুল/মাহমুদ/জয়নুল/২০২২/২০২০ঘণ্টা
তথ্যবিবরণী                                                                                                                     নম্বর : ১০৪৩
ওটিটি নীতিমালা প্রণয়ন উদ্যোগের প্রশংসা অংশীজনদের
দেশি সংস্কৃতি ও ওটিটি প্ল্যাটফর্ম সুরক্ষার জন্যই নীতিমালা
                                         -- তথ্য ও সম্প্রচার মন্ত্রী
ঢাকা, ২৯ ফাল্গুন (১৪ মার্চ) :


তথ্য ও সম্প্রচার মন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, দেশের সংস্কৃতি ও ওটিটি প্ল্যাটফর্মগুলোর সুরক্ষার জন্যই সরকার নীতিমালা প্রণয়নের উদ্যোগ নিয়েছে। 


আজ সচিবালয়ে তথ্য ও সম্প্রচার মন্ত্রণালয়ের সভাকক্ষে ওটিটি প্ল্যাটফর্মের অংশীজনদের সাথে মতবিনিময়কালে মন্ত্রী একথা বলেন। অংশীজনরাও তাদের বক্তব্যে সরকারের এ উদ্যোগকে সাধুবাদ জানান। তথ্য ও সম্প্রচার মন্ত্রী বলেন, ‘এই নীতিমালা তৈরির মূল উদ্দেশ্য হচ্ছে আমাদের কৃষ্টি, ঐতিহ্য, সংস্কৃতি এবং মূল্যবোধের সাথে সাংঘর্ষিক কিছু যেন ওটিটি প্ল্যাটফর্মে না যায় এবং আমাদের সমাজ ও নতুন প্রজন্মকে বিপথগামী করতে পারে এমন কিছু যাতে আপলোড না হয়। আরেকটি উদ্দেশ্য হচ্ছে, বিদেশি ওটিটি প্ল্যাটফর্মগুলোর আগ্রাসন থেকে দেশের প্ল্যাটফর্মগুলোর সুরক্ষা। একইসাথে আমাদের সরকার চায়, এই প্ল্যাটফর্ম এবং এর মাধ্যমে আমাদের বিনোদন ও সৃজনশীলতা আরো বিকশিত হোক।’ 


ওটিটি প্ল্যাটফর্ম কোনো রাজনৈতিক বিষয় নয় উল্লেখ করে ড. হাছান বলেন, ‘কেউ কেউ কেন যে এটিকে রাজনীতিতে টেনে আনেন! আশ্চর্যের বিষয়, মির্জা ফখরুল সাহেব ওটিটি প্ল্যাটফর্মকে সামাজিক যোগাযোগ মাধ্যম এবং গণমাধ্যমের সাথে গুলিয়ে ফেলেছেন। এতো বড় দলের মহাসচিব যিনি মন্ত্রীর দায়িত্বও পালন করেছেন, তিনি এগুলো গুলিয়ে ফেললেন দেখে আমার নিজেরই লজ্জা লেগেছে। তার পরামর্শকদের উচিত ছিলো ঠিক পরামর্শ দেয়া এবং তার নিজেরও জেনেশুনে কথা বলা প্রয়োজন ছিলো বলে মনে করি। কিন্তু তিনি এটিকে রাজনৈতিক ইস্যু বানানোর চেষ্টা করেছেন। সবকিছুর মধ্যে রাজনীতি নিয়ে আসা কখনো সমীচীন নয়।’ 


ওটিটি প্ল্যাটফর্মের অংশীজনদের উদ্দেশে মন্ত্রী বলেন, ‘আপনাদের ধন্যবাদ, আমাদের এই উদ্যোগকে আপনারা সমর্থন জানিয়েছেন। আপনাদের জন্যই এই নীতিমালা। অতীতে দেখেছি ওটিটি’র এমন কিছু জিনিস আমাদের আপামর জনতা ও তরুণ প্রজন্মের কাছে এসেছে, যেগুলো আমাদের মূল্যবোধের ওপর আঘাত হানে এবং অনেকগুলো পর্নোগ্রাফির কাছাকাছিও ছিলো, যেগুলো নিয়ে পত্রপত্রিকায় অনেক সমালোচনা হয়েছে। তখন একটি নীতিমালার দাবি উঠেছিলো। ইতোমধ্যে দেশে কয়েকটি ওটিটি প্ল্যাটফর্ম কার্যক্রম শুরু করেছে এবং আস্তে আস্তে ভালো করছে। এটি বড় প্ল্যাটফর্ম, প্রতিটি কনটেন্ট দেখে সেন্সরের ব্যবস্থা করা সম্ভবপর নয়। সেজন্য অংশীজনদের সাথে আলোচনা করে আমরা একটা নীতিমালা তৈরি করছি, খসড়াটি ওয়েবসাইটে দেয়া হয়েছে, আরো মতামত নেয়া হচ্ছে।  এরপর এটি চূড়ান্ত হবে।’ 


নাট্যকার সংঘের সভাপতি এস এম হারুন অর রশীদ বলেন, ‘আমি কি লিখছি সে লেখাটা আমার শিল্প-সংস্কৃতি, আমার ইতিহাস। ঐতিহাসিক উত্তরাধিকার, ঐতিহ্যবোধ এবং দায়িত্ববোধের জায়গাটা সুদৃঢ় করার জন্য নীতিমালার প্রয়োজন।’ ডিরেক্টরস গিল্ড সভাপতি সালাহউদ্দীন লাভলু বলেন, ‘আমাদের যে ঐতিহ্য, আমাদের গৌরবোজ্জ্বল যে সংস্কৃতি, মূল্যবোধ এই সবগুলোই আসলে আমাদের নাটকের মাধ্যমে ওটিটি কনটেন্টের মাধ্যমে তুলে ধরতে চাই। সেজন্য সেখানে একটি জাতীয়ভাবে নীতিমালা অবশ্যই প্রয়োজন আছে।’
চলমান পাতা - ২
-২ -


 টেলিভিশন এন্ড ডিজিটাল প্রডিউসার্স এসোসিয়েশনের সহ-সভাপতি সাজ্জাদ হোসেন দোদুল বলেন, ‘ওটিটির জন্য অবশ্যই নীতিমালা চাই, সেটা তথ্য ও সম্প্রচার মন্ত্রী পূরণ করছেন। কারণ পেশাগত জায়গায় শৃঙ্খলা খুব দরকার। এটি নিয়ে অন্য কারো কিছু বলার নেই, আমরা এখাতের পেশাজীবী। এটার সাথে আমার পিতা, আমার ভাই আমার স্ত্রী এবং আমি নিজেও এ  পেশায় জড়িত। আমরা কাউকে কিছু বলতে বলিনি। আমাদের কোনো সমস্যা হলে আমরা সুন্দরভাবে প্রতিবাদ করতে জানি।’

ডিরেক্টরস গিল্ডের সাধারণ সম্পাদক এস এম কামরুজ্জামান সাগর বলেন, ‘ওটিটি প্ল্যাটফর্ম নিয়ে রাজনীতি করার কোনো সুযোগ নেই। এটি আধুনিক প্রযুক্তির বিনোদন মাধ্যম। আমি নিজে এবং সংগঠনের পক্ষ থেকে এ বিষয়ে নীতিমালার খসড়া তৈরির কাজে অংশ নিয়েছি এবং সরকারের সাথে কাজ করে যাচ্ছি। অংশীজনদের নিয়ে খসড়া তৈরির জন্য সরকারকে ধন্যবাদ।’ ‘যে চিন্তা থেকেই কেউ বলুক না কেন, নীতিমালার প্রয়োজন নেই -এটি আসলে অবান্তর। অবশ্যই সেটার প্রয়োজনীয়তা আছে’ বলেন চলচ্চিত্র নির্মাতা-পরিচালক ও গীতিকার এবং ডিরেক্টরস গিল্ড সদস্য এস এ হক অলীক। টেলিপ্যাব সদস্য ও চলচ্চিত্র নির্মাতা সরদার সানিয়াত হোসেন ওটিটি প্ল্যাটফর্মকে নীতিমালার আওতায় এনে আরো বিকশিত করার জন্য সরকারের সহযোগিতা অব্যাহত থাকবে বলে আশাপ্রকাশ করেন।

আলোচনা শেষে রাজনীতিক এম নজরুল ইসলাম রচিত এবং সুবর্ণ প্রকাশিত ‘বাংলাদেশের রাজনীতি ও বঙ্গবন্ধু পরিবার’ এবং আইনজীবী ড. বশির আহমেদ সম্পাদিত ঝুমঝুমি প্রকাশন প্রকাশিত ‘জয় বাংলা জাতীয় স্লোগান -সুপ্রিম কোর্টের রায় ও পটভূমি’ গ্রন্থদ্বয়ের মোড়ক উন্মোচন করেন এবং লেখক ও প্রকাশকদের অভিনন্দন জানান তথ্যমন্ত্রী। মন্ত্রণালয়ের অতিরিক্ত সচিব খাদিজা বেগম, সুবর্ণ প্রকাশনীর কর্ণধার শাহরীন হক, ডেপুটি এটর্নি জেনারেল অ্যাডভোকেট গিয়াস উদ্দিন ও এ এস এম নাজমুল হক, লেখক মোস্তফা কামাল পাশা অনুষ্ঠানে উপস্থিত ছিলেন। 

#

আকরাম/সাহেলা/রাহাত/মোশারফ/মাহমুদ/জয়নুল/২০২২/২০৩৮ঘণ্টা
তথ্যবিবরণী                                                                                                                       নম্বর : ১০৪২
নিত্যপণ্য সামগ্রী জনগণের ক্রয়ক্ষমতার মধ্যে রাখতে সরকার নিরলসভাবে কাজ করে যাচ্ছে
                                                                            -- আবুল হাসানাত আবদুল্লাহ্
আগৈলঝাড়া (বরিশাল), ২৯ ফাল্গুন (১৪ মার্চ) :


পার্বত্য চট্টগ্রাম শান্তিচুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, করোনা মহামারি ও চলমান রাশিয়া-ইউক্রেন যুদ্ধের কারণে বিশ্বব্যাপী খাদ্যসামগ্রী ও নিত্যপণ্য সামগ্রীর মূল্য বৃদ্ধি পেয়েছে। এসব সামগ্রী বাংলাদেশের জনগণের ক্রয়ক্ষমতার মধ্যে রাখতে প্রধানমন্ত্রী শেখ হাসিনার সরকার নিরলসভাবে কাজ করে যাচ্ছে। 


আবুল হাসানাত আবদুল্লাহ আজ বরিশাল জেলার আগৈলঝাড়াস্থ নিজ বাসভবন চত্বরে উপজেলার দলীয় নেতাকর্মীদের সাথে মতবিনিময়কালে এসব কথা বলেন। এ সময় গৌরনদী পৌরসভার মেয়র মোঃ হারিছুর রহমানসহ স্থানীয় নেতৃবৃন্দ উপস্থিত ছিলেন। 


আবুল হাসানাত আবদুল্লাহ্ বলেন,  কেউ যাতে বাজারে ভোগ্যপণ্য নিয়ে কোনো কৃত্রিম সংকট সৃষ্টি করতে না পারে সেজন্য সংশ্লিষ্ট সকলকে সজাগ থাকতে হবে। তিনি আরো বলেন, আসন্ন পবিত্র রমজানে নিত্যপ্রয়োজনীয় পণ্যের দাম সহনীয় পর্যায়ে রাখতে ভোজ্য তেল, চিনি ও ছোলার ওপর ভ্যাট প্রত্যাহার করা হয়েছে। গ্রামীণ জনগোষ্ঠীর দুঃখ কষ্ট লাঘবে দেশব্যাপী ইউনিয়ন পর্যায়ে টিসিবি’র কার্যক্রম সম্প্রসারণ করা হচ্ছে। এক  কোটি পরিবারকে টিসিবি’র আওতায় আনা হচ্ছে। তিনি দলীয় নেতা-কর্মীদেরকে এসব গণমুখী কার্যক্রমকে সফল ও সার্থক করতে ইতিবাচক ভূমিকা রাখার আহ্বান জানান।
#
আহসান/রাহাত/রফিকুল/মাহমুদ/জয়নুল/২০২২/২০১০ঘণ্টা

তথ্যবিবরণী                                                                                                                            নম্বর: ১০৪১
উন্নয়নের রোল মডেল হিসেবে বিশ্ব বাংলাদেশ ও শেখ হাসিনাকে অনুসরণ করে
                                                                   -- পরিবেশ মন্ত্রী
মৌলভীবাজার, ২৯ ফাল্গুন (১৪ মার্চ) :  

পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, বিশ্বের সকল দেশ এখন উন্নয়নের রোল মডেল হিসেবে বাংলাদেশ তথা প্রধানমন্ত্রী শেখ হাসিনাকে অনুসরণ করে। কারণ শেখ হাসিনা সবাইকে ঐক্যবদ্ধ করে দেশের উন্নয়নের মাধ্যমে বিশ্বে বাংলাদেশকে মর্যাদার আসনে অধিষ্ঠিত করেছেন। 
আজ মৌলভীবাজার সরকারি উচ্চ বিদ্যালয় মাঠে বাংলাদেশ আওয়ামী লীগের মৌলভীবাজার জেলা শাখা আয়োজিত প্রতিনিধি সভায় বিশেষ অতিথির বক্তব্য প্রদানকালে মন্ত্রী এসব কথা বলেন।
মন্ত্রী বলেন, বাংলাদেশ এখন আর গরীবের দেশ নয়, উন্নয়নশীল দেশের তালিকায় লিপিবদ্ধ হয়েছে বাংলাদেশের নাম। দেশে মেট্রোরেলসহ যোগাযোগ ব্যবস্থার অভূতপূর্ব উন্নয়ন এবং ঘরে ঘরে বিদ্যুৎ ও বিভিন্ন ধরনের ভাতার বিষয়টি শেখ হাসিনা ক্ষমতায় না আসলে সম্ভব হতো না। মন্ত্রী তাঁর ওপর অর্পিত দায়িত্ব সঠিকভাবে পালন করে চলেছেন উল্লেখ করে বলেন, জুড়ী উপজেলার লাঠিটিলায় বঙ্গবন্ধুর নামে সাফারি পার্ক এবং মাধবকুন্ড জলপ্রপাতে কেবল কার স্থাপনের উদ্যোগ নেয়া হয়েছে। তিনি বলেন, মৌলভীবাজার জেলার উন্নয়নের অংশ হিসেবে ১ হাজার কোটি টাকা ব্যয়ে মনু নদী উন্নয়ন প্রকল্প হাতে নেয়া হয়েছে। এ নদী খনন ও তীর বাঁধাই কাজ শুরু হবে, শাহবাজপুর-কুলাউড়া রেললাইনের কাজ চলমান আছে। এছাড়া চা শ্রমিকদের জীবনমান উন্নয়নে অনেক উদ্যোগ নেয়া হয়েছে। তিনি এসময় মৌলভীবাজারে একটি মেডিকেল কলেজ এবং একটি পাবলিক বিশ্ববিদ্যালয় স্থাপন করা হবে বলে উল্লেখ করেন।
সংসদ সদস্য নেছার আহমদের সভাপতিত্বে অনুষ্ঠানে বাংলাদেশ আওয়ামী লীগের প্রেসিডিয়াম সদস্য নুরুল ইসলাম নাহিদ এমপি। এসময় অন্যান্যের মধ্যে উপস্থিত ছিলেন বাংলাদেশ আওয়ামী লীগের প্রেসিডিয়াম সদস্য জাহাঙ্গীর কবির নানক, যুগ্ম সাধারণ সম্পাদক মাহবুবুল আলম হানিফ এমপি, জাতীয় সংসদের সাবেক চিফ হুইপ এবং অনুমিত হিসাব সম্পর্কিত স্থায়ী কমিটির সভাপতি, বীর মুক্তিযোদ্ধা উপাধ্যক্ষ ড. মোঃ আব্দুস শহীদ, সংরক্ষিত নারী আসনের সংসদ সদস্য সৈয়দা জোহরা আলাউদ্দিন উপস্থিত ছিলেন।
#

দীপংকর/রাহাত/মোশারফ/মাহমুদ/রেজাউল/২০২২/১৯১৬ ঘণ্টা

তথ্যবিবরণী                                                                                                                          নম্বর: ১০৪০
জ্বালানি বিষয়ে জনসচেতনতা বাড়াতে সাংবাদিকদের অবদান অপরিসীম
                                                         -- বিদ্যুৎ প্রতিমন্ত্রী
মৌলভীবাজার, ২৯ ফাল্গুন (১৪ মার্চ) :    

 
বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, বৈশ্বিক ব্যবস্থাপনায় জ্বালানি বিষয়ে জনসচেতনতা বাড়াতে সাংবাদিকদের অবদান অপরিসীম। বিদ্যুৎ ও জ্বালানির সরবরাহ, সঞ্চালন, বিতরণ ও ব্যবস্থাপনার সাথে জনসম্পৃক্ততা বাড়াতে জ্বালানি বিটের সাংবাদিকদের আরো কাজ করার সুযোগ রয়েছে। 

আজ সচিবালয়ে জ্বালানি খাতের সাংবাদিকদের সংগঠন ‘ফোরাম ফর এনার্জি রিপোর্টার্স, বাংলাদেশ (এফইআরবি)’-এর নবনির্বাচিত কার্যনির্বাহী কমিটির সাথে মতবিনিময়কালে প্রতিমন্ত্রী এসব কথা বলেন। 
প্রতিমন্ত্রী বলেন, সাশ্রয়ী মূল্যে জ্বালানি সরবরাহে সরকার কাজ করছে। বিদ্যুৎ ও জ্বালানির চাহিদা উত্তরোত্তর বৃদ্ধি পাওয়ায় সরবরাহ নেটওয়ার্কের আকারও ক্রমশ বড় হচ্ছে, চ্যালেঞ্জও বাড়ছে। এই চ্যালেঞ্জ মোকাবিলায় সাংবাদিকদের প্রতিনিয়ত পাশে পেতে চাই। তিনি বলেন, সাংবাদিকদের সংবাদের পেছনের সংবাদ বিবেচনা করে দেশ ও জাতির মঙ্গলে বস্তুনিষ্ঠ সংবাদ পরিবেশন করা উচিত। 
প্রতিমন্ত্রী এ সময় বিদ্যুৎ ও জ্বালানি খাতের চলমান ও আগত প্রকল্পসমূহের তুলনামূলক চিত্র আলোচনা করে বলেন, বিদ্যুৎ ও জ্বালানি খাতের সম্ভাবনা অনুসন্ধানে সাংবাদিকদের আরো অবদান রাখার সুযোগ রয়েছে। আলোচনাকালে তিনি ‘এফইআরবি’ এর সাথে আরো নিবিড়ভাবে কাজ করার আশাবাদ ব্যক্ত করেন। 
আলোচনাকালে ‘এফইআরবি’ এর চেয়ারম্যান শামীম জাহাঙ্গীর, ভাইস চেয়ারম্যান সেরাজুল ইসলাম সিরাজ, নির্বাহী পরিচালক রিসান নাসরুল্লাহ, পরিচালক (উন্নয়ন ও অর্থ) লুৎফর রহমান কাকন, পরিচালক (বিনোদন ও কল্যাণ) মজিব সামাদ, পরিচালক (ডাটা ব্যাংক) মাহবুব রনি, পরিচালক (প্রশিক্ষণ ও গবেষণা) হাসনাইন ইমতিয়াজসহ অন্যরা উপস্থিত ছিলেন। 
#

আসলাম/রাহাত/এনায়েত/মোশারফ/মাহমুদ/রেজাউল/২০২২/১৯০৬  ঘণ্টা

তথ্যবিবরণী                                                                                                                            নম্বর: ১০৩৯
দুর্যোগ মোকাবিলায় সরকারের গৃহীত পদক্ষেপ বাংলাদেশের অর্থনীতিকে সমৃদ্ধ করেছে
                                                                           -- ত্রাণ প্রতিমন্ত্রী
ঢাকা, ২৯ ফাল্গুন (১৪ মার্চ) :    

দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান বলেছেন, ভৌগলিক অবস্থান, জলবায়ু পরিবর্তনের বিরূপ প্রভাব, ঘনবসতি ইত্যাদি কারণে বাংলাদেশকে প্রতিনিয়ত কোনো না কোনো প্রাকৃতিক ও মানবসৃষ্ট দুর্যোগের মোকাবিলা করতে হয়। তাছাড়া ২০১৯ সালে ঘূর্ণিঝড় ফণী ও বুলবুল এবং ২০২০ সালে ঘূর্ণিঝড় আম্পান মোকাবিলা করতে হয়েছে বাংলাদেশকে। এসব ঘূর্ণিঝড় মোকাবিলায় সরকারের পূর্বপ্রস্তুতি থাকায় জানমালের ক্ষয়ক্ষতি অনেক কম হয়েছে। দারিদ্র্য বিমোচনসহ জলবায়ু পরিবর্তন ও দুর্যোগ মোকাবিলায় সরকারের গৃহীত পদক্ষেপসমূহ বাংলাদেশের অর্থনীতিকে সমৃদ্ধ করেছে । এসব কারণে দুর্যোগ ব্যবস্থাপনায় বাংলাদেশ এখন সারা বিশ্বে রোল মডেল হিসেবে পরিচিত ।
আজ ঢাকা বিশ্ববিদ্যালয়ের সিনেট ভবনে আয়োজিত ‘National Conference on Disaster, Climate, and Sustainability’ বিষয়ক অনুষ্ঠানে প্রধান অতিথির বক্তৃতায় প্রতিমন্ত্রী এসব কথা বলেন। 
ঢাকা বিশ্ববিদ্যালয়ের ইনস্টিটিউট অভ্ ডিজাস্টার ম্যানেজমেন্ট এন্ড ভালনারেবিলিটি স্টাডিজ বিভাগের পরিচালক ডঃ দিলারা জাহিদের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন বাংলাদেশ উন্মুক্ত বিশ্ববিদ্যালয়ের উপ-উপাচার্য (একাডেমিক) অধ্যাপক ড. মাহবুবা নাসরিন এবং ঢাকা বিশ্ববিদ্যালয়ের ফ্যাকাল্টি অভ্ এনভায়রনমেন্ট সাইন্সের ডিন অধ্যাপক ড.জিল্লুর রহমান ।
প্রতিমন্ত্রী বলেন, প্রধানমন্ত্রী শেখ হাসিনার গৃহহীন ‘সবার জন্য বাসস্থান’ স্লোগান অনুযায়ী দেশব্যাপী দুর্যোগ সহনীয় গৃহ নির্মাণ কার্যক্রমের আওতায় এ পর্যন্ত ৯৪ হাজার ৩৩৮টি বাসগৃহ নির্মাণ করা হয়েছে । ২০২১-২২ অর্থবছরে আরো ৪৪ হাজার ৯০৯টি দুর্যোগ সহনীয় বাসগৃহ নির্মাণের কাজ চলমান। তিনি বলেন, ২০১৮-২০২২ মেয়াদে ৪২৩টি বন্যা আশ্রয়কেন্দ্র নির্মাণের কাজ চলমান রয়েছে। দুর্যোগে দ্রুত ত্রাণ সামগ্রী সরবরাহের লক্ষ্যে দেশের ৬৪টি জেলায় ৬৬টি জেলা ত্রাণ গুদাম কাম দুর্যোগ ব্যবস্থাপনা তথ্য কেন্দ্র নির্মাণ কার্যক্রম চলমান। উপকূলীয় অঞ্চলে ৩২০টি বহুমুখী ঘূর্ণিঝড় আশ্রয়কেন্দ্র নির্মাণ করা হয়েছে এবং আরো ২২০টি আশ্রয়কেন্দ্র নির্মাণ কাজ চলমান রয়েছে। বন্যাপ্রবণ ও নদী ভাঙন এলাকায় ২৩০টি বন্যা আশ্রয়কেন্দ্র নির্মাণ করা হয়েছে এবং আরো ৪২৩টি নির্মাণের কাজ চলমান রয়েছে। এছাড়া বন্যা ও অন্যান্য দুর্যোগ কবলিত মানুষকে উদ্ধার করতে ৬০টি বিশেষ মাল্টিপারপাস রেস্কিউ বোট তৈরি ও হস্তান্তর কার্যক্রমও চলমান রয়েছে।
এনামুর রহমান বলেন, বিশ্বের বৃহত্তম ব-দ্বীপ বাংলাদেশ জলবায়ু পরিবর্তন ও প্রাকৃতিক দুর্যোগের ফলে সবচেয়ে বেশি ঝুঁকিতে রয়েছে। জলবায়ুর ঘাত-প্রতিঘাত সহ্য করে কাক্ষিত উন্নয়নের চ্যালেঞ্জ মোকাবিলার জন্য দুর্যোগ ঝুঁকি-হ্রাস বিষয়টি অন্তর্ভুক্ত করে সরকার ১০০ বছর মেয়াদি ব-দ্বীপ পরিকল্পনা - ২১০০ প্রণয়ন করেছে। তিনি বলেন, দুর্যোগে জীবন ও সম্পদের সম্ভাব্য ক্ষয়ক্ষতি কমিয়ে দুর্যোগ সহনীয়, টেকসই ও নিরাপদ দেশ গড়ার লক্ষ্যে সরকার পরিকল্পিতভাবে কর্মসূচি বাস্তবায়ন করে যাচ্ছে, যা ২০৪১ সালের মধ্যে বাংলাদেশকে একটি উচ্চ আয়ের উন্নত দেশ হিসেবে প্রতিষ্ঠা করতে সহায়ক হবে।
#
সেলিম/রাহাত/মোশারফ/মাহমুদ/রেজাউল/২০২২/১৮৪০ ঘণ্টা
তথ্যবিবরণী                                                                                                                            নম্বর: ১০৩৮
কৃত্রিম সংকট সৃষ্টি করে মূল্যবৃদ্ধির চেষ্টা করা হলে কঠোর ব্যবস্থা
                                         -- বাণিজ্যমন্ত্রী
ঢাকা, ২৯ ফাল্গুন (১৪ মার্চ) :    

বাণিজ্যমন্ত্রী টিপু মুনশি বলেছেন, দেশে সকল পণ্য চাহিদার তুলনায় অনেক বেশি মজুত রয়েছে, পণ্যের সরবরাহ স্বাভাবিক রয়েছে, কোনো পণ্যের ঘাটতির সম্ভাবনা নেই। কৃত্রিম উপায়ে সংকট সৃষ্টি করে মূল্য বৃদ্ধির চেষ্টা করা হলে কঠোর ব্যবস্থা গ্রহণ করা হবে। 
আজ ঢাকায় বাংলাদেশ সচিবালয়ে বিশ্ব ভোক্তা অধিকার দিবস উপলক্ষ্যে আয়োজিত প্রেস ব্রিফিংয়ে বক্তব্য প্রদানের সময় মন্ত্রী এসব কথা বলেন। এবারের বিশ্ব ভোক্তা অধিকার দিবসের প্রতিপাদ্য নির্ধারণ করা হয়েছে ‘ডিজিটাল আর্থিক ব্যবস্থায় ন্যায্যতা’। 
বাণিজ্যমন্ত্রী বলেন, ভোক্তার অধিকার রক্ষায় সরকার সবধরনের পদক্ষেপ গ্রহণ করেছে। ভোক্তার চাহিদা মোতাবেক পণ্য বাজারে সরবরাহ এবং ন্যায্য মূল্য নিশ্চিত করতে রাজধানী থেকে শুরু করে মাঠ পর্যায়ে পদক্ষেপ গ্রহণ করা হয়েছে। তবে ভোক্তার অধিকার রক্ষায় ভোক্তাকেও সচেতন হতে হবে। জাতীয় ভোক্তা অধিকার সংরক্ষণ অধিদফতর ভোক্তা বাতায়ন শীর্ষক হটলাইন সার্ভিস নম্বর ১৬১২১ চালু করেছে। যে কোনো ভোক্তার অধিকার ক্ষুণ্ন হলে এ নম্বরে ফোন করে অভিযোগ জানাতে পারবেন। তদন্তে অভিযোগ প্রমাণিত হলে আরোপিত জরিমানার ২৫ ভাগ তাৎক্ষণিকভাবে অভিযোগকারী প্রাপ্য হবেন। তিনি বলেন, সরকার ভোক্তার অধিকার রক্ষায় আইন প্রণয়ন করেছে। দেশব্যাপী বাজার অভিযান জোরদার করা হয়েছে। তবে এ বিষয়ে ব্যাপক প্রচারণা প্রয়োজন। দেশের গণমাধ্যম এ বিষয়ে গুরুত্বপূর্ণ ভূমিকা পালন করতে পারে।
মন্ত্রী আরো বলেন, ই-কমার্সে প্রতারিত ভোক্তাগণের পেমেন্ট গেটওয়েতে আটকিয়ে থাকা টাকাগুলো বাণিজ্য মন্ত্রণালয় উদ্যোগ নিয়ে ফেরত প্রদানের ব্যবস্থা করেছে, এগুলো পর্যায়ক্রমে ফেরত প্রদান করা হচ্ছে। তিনি বলেন, বিশ্ববাজারে অনেক পণ্যের মূল্য বেশি তাই আমদানি নির্ভর পণ্যগুলোর মূল্য বাংলাদেশেও কিছুটা বেড়েছে। এগুলোর যৌক্তিক মূল্য নিশ্চিত করতে সরকার কঠোর ব্যবস্থা গ্রহণ করেছে। এছাড়া সরকার আসন্ন পবিত্র রমজান মাসকে সামনে রেখে দেশব্যাপী এক কোটি কম আয়ের পরিবারকে সাশ্রয়ীমূল্যে টিসিবি’র মাধ্যমে নিত্যপ্রয়োজনীয় পণ্য সরবরাহের উদ্যোগ গ্রহণ করেছে। এতে দেশের প্রায় পাঁচ কোটি মানুষ উপকৃত হবেন।
এ সময় বাণিজ্য মন্ত্রণালয়ের সিনিয়র সচিব তপন কান্তি ঘোষ, অতিরিক্ত সচিব (আইআইটি) এবং জাতীয় ভোক্তা অধিকার সংরক্ষণ অধিদফতরের মহাপরিচালক এ এইচ এম সফিকুজ্জামান এবং অতিরিক্ত সচিব (এফটিএ) নূর মোঃ মাহবুবুল হক উপস্থিত ছিলেন।
#
বকসী/সাহেলা/রাহাত/মোশারফ/মাহমুদ/রেজাউল/২০২২/১৭৫৫ ঘণ্টা

তথ্যবিবরণী                                                                                                                            নম্বর: ১০৩৭
কোভিড-১৯ সংক্রান্ত সর্বশেষ প্রতিবেদন 
ঢাকা, ২৯ ফাল্গুন (১৪ মার্চ) :    

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল রবিবার সকাল ৮টা থেকে আজ সোমবার সকাল ৮টা পর্যন্ত ২৪ ঘণ্টায় দেশে ২৩৯ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১ দশমিক ৭৫ শতাংশ। এ সময় ১৩ হাজার ৬৬৭ জনের নমুনা পরীক্ষা করা হয়েছে।     
গত ২৪ ঘণ্টায় মারা গেছেন ১ জন। এ পর্যন্ত ২৯ হাজার ১১২ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৬২ হাজার ৮০৮ জন।

#

কবীর/রাহাত/মোশারফ/মাহমুদ/রেজাউল/২০২২/১৭১৫  ঘণ্টা
তথ্যবিবরণী                                                                                                                          নম্বর : ১০৩৬   

প্রধানমন্ত্রীর নির্দেশে সারাদেশে ২০০ প্যাডি সাইলো নির্মাণ করা হচ্ছে

                                                                     - খাদ্যমন্ত্রী
নওগাঁ, ২৯ ফাল্গুন (১৪ মার্চ) :  

খাদ্যমন্ত্রী সাধন চন্দ্র মজুমদার বলেছেন, কৃষকের ফসলের নায্যমূল্য নিশ্চিত করতে ও কৃষকের সুবিধার কথা চিন্তা করে প্রধানমন্ত্রীর নির্দেশে সারাদেশে ২০০ প্যাডি সাইলো নির্মাণ করা হচ্ছে। যার একেকটির ধারণ ক্ষমতা 
৫ হাজার মেট্রিকটন। ইতোমধ্যে একনেক বৈঠকে প্রধানমন্ত্রী ৩০টি প্যাডি সাইলো নির্মাণের অনুমোদন দিয়েছেন। প্যাডি সাইলো নির্মিত হলে প্রান্তিক কৃষক সহজেই ধান সরবরাহ করতে পারবেন। কৃষক ভেজা ধান নিয়ে এলেও তা রাখার সুযোগ থাকছে। ভেজা ধান রাখলে স্বয়ংক্রিয়ভাবে তা শুকিয়ে যাবে। ভেজার অভিযোগে আর কোন কৃষকের ধান ফেরত নিয়ে যেতে হবে না। 
আজ নওগাঁর রাণীনগর উপজেলায় ৪ হাজার পরিবারের মাঝে পারিবারিক সাইলো বিতরণ অনুষ্ঠানে প্রধান অতিথির বক্তব্যে মন্ত্রী এ কথা বলেন। 
খাদ্যমন্ত্রী আরো বলেন, খেটে খাওয়া মানুষ যারা দিনে মাঠে কাজ করে বাড়িতে থাকতে পারে না তাদের খাদ্যশস্য সংরক্ষণে পারিবারিক সাইলো বিতরণ করা হচ্ছে। একটি পরিবার এই হাউজহোল্ড সাইলোতে রাখতে পারবেন ৪০ কেজি ধান, ৫৬ কেজি চাল এবং ৭০ লিটার পানি। মাটিতে পুঁতে রেখে খাদ্য সংরক্ষণ করতে পারবেন উপকারভোগীরা। হঠাৎ বন্যা, প্রকৃতিক দুর্যোগ এবং আকস্মিক বন্যায় সব কিছুই ভাসিয়ে একটি পরিবারকে নিঃস্ব করে দেয়া বাংলাদেশের মানুষের জন্য নিয়মে পরিণত হয়েছে। তবে, আপদকালীন দুর্যোগের জন্য খাদ্য মজুত রাখা এই সাইলোগুলো ত্রাণকর্তার মতো কাজ করবে।
মন্ত্রী বলেন, করোনার কারণে সারা বিশ্বে অর্থনৈতিক অবস্থা স্থবির হয়ে পড়েছে। এর মধ্যে রাশিয়া-ইউক্রেন যুদ্ধের কারণে বিশ্ববাজারে খাদ্যপণ্যসহ অন্যান্য পণ্যের বাজার অস্থির হয়ে উঠেছে। যেসকল পণ্য আমদানি নির্ভর সেসব পণ্যকে পুঁজি করে কিছু অসাধু ব্যবসায়ী দেশে জিনিসপত্রের দাম বাড়িয়েছে। ইতোমধ্যে সকল  জেলা প্রশাসক ও নির্বাহী অফিসারদের এই সব অসাধু ব্যবসায়ীদের বিরুদ্ধে ব্যবস্থা নেওয়ার নির্দেশ দেওয়া হয়েছে।
রানীনগর উপজেলার নির্বাহী অফিসার সুশান্ত কুমার মাহন্তর সভাপতিত্বে সংসদ সদস্য আনোয়ার হোসেন হেলাল, রাজশাহী বিভাগের আঞ্চলিক খাদ্য নিয়ন্ত্রক জিএম ফারুক হোসেন পাটোয়ারী, রানীনগর উপজেলা চেয়ারম্যান আব্দুর রউফ দুলুসহ প্রমুখ বক্তব্য রাখেন। 
#
কামাল/অনসূয়া/পরীক্ষিৎ/শাম্মী/শামীম/২০২১/১৬১৩ ঘণ্টা 

তথ্যবিবরণী                                                                                          
               নম্বর : ১০৩৫
বঙ্গবন্ধু শুধু একজন রাজনীতিক নন, তিনি ইতিহাসের মহামানব
                                                                                     - শ ম রেজাউল করিম
ঢাকা, ২৯ ফাল্গুন (১৪ মার্চ) :                                       
মৎস্য ও প্রাণিসম্পদ মন্ত্রী শ ম রেজাউল করিম বলেছেন, সাম্যের ভিত্তিতে সমাজ বিনির্মাণের জন্য জাতির পিতা বঙ্গবন্ধু শেখ মুজিবুর রহমান দ্বিতীয় বিপ্লবের কর্মসূচি নিয়েছিলেন। যুদ্ধাপরাধীদের বিচারে আইন প্রণয়ন, ভূ-উপগ্রহ কেন্দ্র স্থাপন, স্থল সীমানাবিরোধ নিষ্পত্তির উদ্যোগ, সমুদ্রসীমা সংক্রান্ত আইন প্রণয়নসহ অনেকগুলি বিষয় তিনি কাজ শুরু করেছিলেন। বঙ্গবন্ধু ইতিহাসের অন্যতম শ্রেষ্ঠ রাজনীতিবিদ, শ্রেষ্ঠ জাতীয়তাবাদী নেতা ও শ্রেষ্ঠ রাষ্ট্রনায়ক। তিনি শুধু একজন রাজনীতিক নন, ইতিহাসের মহামানব।
গতকাল যুক্তরাষ্ট্রের বস্টনে নিউ ইংল্যান্ড আওয়ামী লীগ আয়োজিত ‘অগ্নিঝরা মার্চ’ বিষয়ক আলোচনা সভায় প্রধান অতিথির বক্তব্যে মন্ত্রী এসব কথা বলেন।
মন্ত্রী বলেন, বঙ্গবন্ধুর গৃহিত পদক্ষেপের ধারাবাহিকতায় প্রধানমন্ত্রী শেখ হাসিনা দীর্ঘদিনের অমিমাংসিত ছিটমহল সমস্যার সমাধান করেছেন। বাংলাদেশের প্রায় সমায়তন সমুদ্রসীমায় আমাদের অধিকার প্রতিষ্ঠা করেছেন। বঙ্গবন্ধুর অসমাপ্ত কাজ সম্পাদনে তাঁর সুযোগ্য কন্যা শেখ হাসিনা নিরলসভাবে কাজ করে যাচ্ছেন। বিচারহীনতার সংস্কৃতি থেকে বাংলাদেশকে তিনি বের করে এনেছেন। বঙ্গবন্ধুর খুনি ও যুদ্ধাপরাধীদের বিচার করেছেন। করোনাকালে সব মানুষের অধিকার নিশ্চিত করেছেন, ভ্যাকসিন নিশ্চিত করেছেন।
নিউ ইংল্যান্ড আওয়ামী লীগের সিনিয়র সহসভাপতি মোহাম্মদ আব্দুর রাজ্জাকের সভাপতিত্বে আলোচনা সভায় মৎস্য ও প্রাণিসম্পদ মন্ত্রণালয়ের অতিরিক্ত সচিব শ্যামল চন্দ্র কর্মকার, নিউইয়র্কে বাংলাদেশের কনস্যুলেট জেনারেল মোহাম্মদ মনিরুল ইসলাম, নিউ ইংল্যান্ড আওয়ামী লীগের উপদেষ্টা বীর মুক্তিযোদ্ধা মোস্তাফিজুর রহমান প্রমুখ উপস্থিত ছিলেন। 
#

ইফতেখার/অনসূয়া/পরীক্ষিৎ/জাহাঙ্গীর/রবি/রেজ্জাকুল/ /মানসুরা/২০২২/১৪১০ ঘণ্টা  

তথ্যবিবরণী                                                                                                           নম্বর : ১০৩৪
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ২৯ ফাল্গুন (১৪ মার্চ):

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :


মূলবার্তা :

“জাতির পিতা বঙ্গবন্ধু শেখ মুজিবুর রহমান এঁর জন্মবার্ষিকী ও জাতীয় শিশু দিবস-২০২২ যথাযোগ্য মর্যাদায় দেশব্যাপী উদযাপনের লক্ষ্যে মহিলা ও শিশু বিষয়ক মন্ত্রণালয় কর্তৃক প্রয়োজনীয় প্রস্তুতি গ্রহণ করা হয়েছে। এ বছর দিবসটির প্রতিপাদ্য: 
                                   (বাংলা)-  "বঙ্গবন্ধুর জন্মদিনের অঙ্গীকার
           সকল শিশুর সমান অধিকার"

                          (ইংরেজি)- “Equal rights of the children

                                  Commitment of Bangabandhu’s Birthday”.

#

আরিফ/অনসূয়া/পরীক্ষিৎ/মেহেদী/শাম্মী/রেজ্জাকুল/শামীম/২০২২/১৫০৬ ঘণ্টা 

তথ্যবিবরণী                                                                                
                            নম্বর : ১০৩৩
২১ থেকে ২৫ মার্চ ট্রেনের অনলাইন টিকেট বিক্রি বন্ধ থাকবে
ঢাকা, ২৯ ফাল্গুন (১৪ মার্চ) :   

বাংলাদেশ রেলওয়ের সার্ভিস প্রোভাইডার পরিবর্তনের কারণে নতুন দায়িত্ব গ্রহণের সুবিধার্থে আগামী ২০ মার্চ মধ্যরাত থেকে ২৫ মার্চ মধ্যরাত পর্যন্ত ট্রেনের অনলাইন টিকেট বিক্রি বন্ধ থাকবে। এ সময় কাউন্টারে ম্যানুয়ালি শতভাগ টিকেট বিক্রি হবে।

আজ রেলপথ মন্ত্রী মো: নূরুল ইসলাম সুজন রেলভবনে সাংবাদিকদের ব্রিফ করার সময় এ তথ্য দেন।

রেলপথ মন্ত্রী বলেন, গত ১৫ ফেব্রুয়ারি সহজ-সিনেসিস-ভিনসেন জেভি’র সাথে বাংলাদেশ রেলওয়ের টিকেটিং সিস্টেম পরিচালনার জন্য পাঁচ বছর মেয়াদি চুক্তি স্বাক্ষরিত হয়। এর আগে টিকেট বিক্রির দায়িত্বপালন করত সিএনএস নামক প্রতিষ্ঠান। মন্ত্রী বলেন, রেলকে আধুনিক ও যুগোপযোগী করার লক্ষ্যে আমরা কাজ করছি। মানুষকে আরো ভালো সেবা দেওয়ার উদ্দেশ্যে আমরা নতুন কোম্পানিকে দায়িত্ব দিয়েছি। রেলওয়ের টিকেট বিক্রিতে স্বচ্ছতা আনা ও সহজলভ্য করাই আমাদের মূল লক্ষ্য। রেলওয়ের টিকেট বিক্রির নিজস্ব  সক্ষমতা এখনো গড়ে ওঠেনি। এ ক্ষেত্রে  বেসরকারি প্রতিষ্ঠানের ওপর নির্ভর করতে হচ্ছে। 
 
টিকেট ইস্যু কার্যক্রম সফলভাবে সচল রাখার লক্ষ্যে ২১-২৫ মার্চ পর্যন্ত পাঁচদিন অনলাইনে এবং কাউন্টারে কম্পিউটারের মাধ্যমে টিকেট ইস্যু করার পরিবর্তে ম্যানুয়াল পদ্ধতিতে শতভাগ টিকেট ইস্যু করা হবে। ২৬ মার্চ হতে সহজ-সিনেসিস-ভিনসেন জেভি’র মাধ্যমে বাংলাদেশ রেলওয়ের কম্পিউটারাইজড টিকেটিং সিস্টেম পুনরায় চালু করা হবে। ম্যানুয়াল পদ্ধতিতে পাঁচ দিনের পরিবর্তে দুই দিনের অগ্রীম টিকেট ইস্যু করা হবে এবং এক্ষেত্রে সকল টিকেট উন্মুক্ত থাকবে কোন কোটা বা আসন সংরক্ষিত থাকবে না। 

উল্লেখ্য, বাংলাদেশ রেলওয়েতে ১৯৯৪ সালে কম্পিউটার ভিত্তিক টিকেটিং সিস্টেম চালু করা হয়। ২৭টি স্টেশনে কম্পিউটারের মাধ্যমে টিকেট ইস্যু করা হতো। বর্তমানে ১০৪টি আন্তঃনগর ট্রেনের টিকেট ৭৭টি স্টেশনে কম্পিউটারের মাধ্যমে ইস্যু করা হচ্ছে। দৈনিক প্রায় ৯০ হাজার ও মাসিক প্রায় ২৭ লক্ষ যাত্রীর টিকেট কম্পিউটারের মাধ্যমে ইস্যু করা হয়। এ সকল টিকেটের ৫০ শতাংশ অর্থাৎ প্রায় ১৩ লক্ষ টিকিট অনলাইন বা মোবাইল অ্যাপের মাধ্যমে ইস্যু করা হচ্ছে।

#

শরিফুল/অনসূয়া/পরীক্ষিৎ/জাহাঙ্গীর/রবি/রেজ্জাকুল/ /মানসুরা/২০২২/১৪১০ ঘণ্টা  

তথ্যবিবরণী                                                                                                  নম্বর : ১০৩২
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ২৯ ফাল্গুন (১৪ মার্চ):

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :


মূলবার্তা :

“নারী বিশ্বকাপ ক্রিকেটে পাকিস্তানকে ৯ রানে হারিয়ে নিজেদের প্রথম ঐতিহাসিক জয়ে বাংলাদেশ নারী ক্রিকেট দলের সকল খেলোয়াড়, কোচ কর্মকর্তাসহ সংশ্লিষ্ট সকলকে আন্তরিক শুভেচ্ছা ও অভিনন্দন জানিয়েছেন যুব ও ক্রীড়া প্রতিমন্ত্রী মোঃ জাহিদ আহসান রাসেল এমপি।”  

#

আরিফ/অনসূয়া/পরীক্ষিৎ/মেহেদী/শাম্মী/রেজ্জাকুল/শামীম/২০২২/১৩৪৫  ঘণ্টা 

তথ্যবিবরণী                                                                                                                                         নম্বর :  ১০৩১
বিশ্ব ভোক্তা-অধিকার দিবসে প্রধানমন্ত্রীর বাণী    

ঢাকা, ২৯ ফাল্গুন (১৪ মার্চ) :   


প্রধানমন্ত্রী শেখ হাসিনা আগামীকাল ১৫ মার্চ ‘বিশ্ব ভোক্তা-অধিকার দিবস’ উপলক্ষ্যে নিম্নোক্ত বাণী প্রদান করেছেন :  


“বিশ্ব ভোক্তা-অধিকার দিবস ২০২২ উপলক্ষ্যে দেশবাসীসহ বিশ্বের সকল ভোক্তাকে জানাই আন্তরিক শুভেচ্ছা। দিবসটির এবারের প্রতিপাদ্য- ‘ডিজিটাল আর্থিক ব্যবস্থায় ন্যায্যতা’ সময়োপযোগী হয়েছে বলে আমি মনে করি। 


জাতির পিতা বঙ্গবন্ধু শেখ মুজিবুর রহমানের আজন্ম লালিত স্বপ্ন ছিল অর্থনৈতিক মুক্তি অর্জনের মাধ্যমে সোনার বাংলাদেশ বিনির্মাণ করে এ দেশের গণমানুষের কল্যাণ নিশ্চিত করা। মাত্র সাড়ে তিন বছরে যুদ্ধবিধ্বস্ত বাংলাদেশকে ধ্বংসস্তুপের মধ্যে থেকে টেনে তুলে স্বল্পোন্নত দেশের কাতারে নিয়ে গিয়েছিলেন বঙ্গবন্ধু শেখ মুজিব। স্বাধীনতার ৫০ বছর পূর্তিতে তাঁরই হাতে গড়া বাংলাদেশ আওয়ামী লীগ দেশকে উন্নয়নশীল দেশের মর্যাদায় উন্নীত করেছে। আমাদের দূরদর্শিতা, সাহসী এবং প্রগতিশীল উন্নয়ন কৌশল গ্রহণের ফলেই সামগ্রিক অর্থনৈতিক প্রবৃদ্ধি, ডিজিটাল প্রযুক্তির প্রসার ও উল্লেখযোগ্য সামাজিক অগ্রগতির মাধ্যমে বাংলাদেশ দ্রুত উন্নয়নের পথে এগিয়ে চলেছে। আমরা ২০৪১ সালের মধ্যে উন্নত-সমৃদ্ধ দেশে পরিণত হওয়ার লক্ষ্য নির্ধারণ করে সামনের দিকে এগিয়ে যাচ্ছি। 


ডিজিটাল প্রযুক্তি কাজে লাগিয়ে ‘ডিজিটাল বাংলাদেশ’ প্রতিষ্ঠা করা ছিল আমাদের অঙ্গীকার। আওয়ামী লীগ সরকারের হাত ধরে তথ্য ও যোগাযোগ প্রযুক্তি খাতের ক্রমবর্ধমান উন্নয়ন ও প্রসারের ফলে ব্যবসা-বাণিজ্য এবং সেবা খাতে ডিজিটাল প্রযুক্তির ব্যবহার উত্তরোত্তর বৃদ্ধি পাচ্ছে। তথ্য ও প্রযুক্তিগত উন্নয়নের সূচকেও বাংলাদেশের অবস্থান বিশ্বের অনেক দেশের তুলনায় দৃঢ় ও আশাব্যঞ্জক। ডিজিটাল প্ল্যাটফর্মে ব্যবসা-বাণিজ্য ও অর্থ লেনদেনে মানুষের অংশগ্রহণ বেড়েছে বহুগুণ। কোনো ব্যাংক একাউন্ট ছাড়াই শুধু মাত্র মোবাইল, ইন্টারনেট ও সফটওয়্যারের মাধ্যমে খুবই দ্রুত, নিরাপদ এবং কার্যকরভাবে ভোক্তারা অর্থ লেনদেন করতে পারে, যা স্থান-কাল-পাত্র নির্বিশেষে সকলের জন্য নতুন দিগন্ত উন্মোচন করেছে। প্রযুক্তিগত উৎকর্ষ সাধনের মাধ্যমে ডিজিটাল লেনদেনে স্বচ্ছতা ও ন্যায্যতা নিশ্চিতকরণের মাধ্যমে ডিজিটাল প্লাটফর্মে ব্যবসা-বাণিজ্যের সুফল ভোগ করা সম্ভব। ডিজিটাল প্লাটফর্মে নিরাপদ ও উন্নত সেবা নিশ্চিতকরণে সেবাপ্রদানকারী ও সেবাগ্রহীতা উভয়ের সচেতন ও দায়িত্বশীল আচরণ জরুরি। 


উন্নত দেশের সঙ্গে সামঞ্জস্য রেখে বাংলাদেশের জনগণের জন্য নাগরিক সুবিধা নিশ্চিত করতে ভোক্তা-অধিকার সংরক্ষণ ও উন্নয়নের বিষয়ে আওয়ামী লীগ অধিক মনোযোগী। এ লক্ষ্যে আমাদের সরকার ২০০৯ সালে ‘ভোক্তা-অধিকার সংরক্ষণ আইন ২০০৯’ প্রণয়ন ও আইনের সফল বাস্তবায়নের জন্য ২০১০ সালে প্রতিষ্ঠা করে জাতীয় ভোক্তা-অধিকার সংরক্ষণ অধিদপ্তর। উন্নত নাগরিক জীবনের অন্যতম সূচক হচ্ছে নিরাপদ পণ্য ও উন্নত পরিসেবা পাওয়ার অধিকার। জাতীয় ভোক্তা অধিকার সংরক্ষণ অধিদপ্তরের সকল কর্মকর্তা-কর্মচারী ভোক্তা অধিকার নিশ্চিত করার জন্য নিরলসভাবে কাজ করে যাচ্ছে। তাদের পেশাগত উৎকর্ষ সাধনের মাধ্যমে অগ্রগতির ধারা অব্যাহত থাকবে বলে আমার দৃঢ় বিশ্বাস। একই সাথে এ অধিদপ্তর ব্যবসায়ী ও ভোক্তার মাঝে সৌহার্দ্যপূর্ণ সম্পর্ক সৃষ্টিতে সহায়ক ভূমিকা পালন করবে বলে আমি মনে করি। সকল ব্যবসায়ী ও ভোক্তার প্রতি আমার অনুরোধ প্রত্যেককেই অধিকার সচেতন হওয়ার পাশাপাশি দায়িত্বশীল হতে হবে।


কোভিড-১৯ মহামারিতেও বাংলাদেশের অগ্রযাত্রা থেমে থাকেনি। যেখানে বিশ্বের বহু উন্নত দেশের অর্থনীতিতে নেতিবাচক প্রভাব ফেলেছে, সেখানে আমরা শুধু অর্থনৈতিক উন্নয়নের ধারা ধরে রাখতেই সফল হইনি বরং মহামারি নিয়ন্ত্রণে রেখে বিশ্বের কাছে উদাহরণ সৃষ্টি করেছি। এ অধিদপ্তরের সকল কর্মচারী মহামারি উপেক্ষা করে বাজার তদারকি, নিত্য প্রয়োজনীয় পণ্যের মূল্য স্থিতিশীল রাখাসহ ভোক্তা-অধিকার সুরক্ষায় নিরবচ্ছিন্নভাবে কাজ করে যাচ্ছেন। মুজিববর্ষ ও স্বাধীনতার সুবর্ণজয়ন্তীতে মহান মুক্তিযুদ্ধের চেতনায় উজ্জীবিত হয়ে দেশবাসীর প্রতি উদাত্ত আহ্বান- আসুন, সকলে ঐক্যবদ্ধভাবে আগামী প্রজন্মের জন্য একটি উন্নত-সমৃদ্ধ বাংলাদেশ গড়ে তুলি, বিনির্মাণ করি জাতির পিতার স্বপ্নের ‘সোনার বাংলাদেশ’। 


আমি ‘বিশ্ব ভোক্তা-অধিকার দিবস ২০২২’- এর সার্বিক সাফল্য কামনা করছি।      

জয় বাংলা, জয় বঙ্গবন্ধু 

বাংলাদেশ চিরজীবী হোক।”

#

আশরাফ/অনসূয়া/পরীক্ষিৎ/মেহেদী/রেজ্জাকুল/মাহমুদা/আসমা/২০২২/১১১০ ঘণ্টা   
তথ্যবিবরণী                                                                                
                            নম্বর : ১০৩০

বিশ্ব ভোক্তা-অধিকার দিবসে রাষ্ট্রপতির বাণী

ঢাকা, ২৯ ফাল্গুন (১৪ মার্চ) :   


রাষ্ট্রপতি মোঃ আবদুল হামিদ আগামীকাল ১৫ মার্চ ‘বিশ্ব ভোক্তা-অধিকার দিবস- ২০২২’ উপলক্ষ্যে নিম্নোক্ত বাণী প্রদান করেছেন :

“বিশ্ব ভোক্তা অধিকার ‍ুদিবস-২০২২’ উপলক্ষ্যে  আমি ভোক্তাসাধারণকে জানাই আন্তরিক শুভেচ্ছা ও অভিনন্দন। এ বছর দিবসটির প্রতিপাদ্য ‘ডিজিটাল আর্থিক ব্যবস্থায় ন্যায্যতা’ অত্যন্ত সময়োপযোগী হয়েছে বলে আমি মনে করি।

২০৪১ সালের মধ্যে একটি উন্নত ও সমৃদ্ধ বাংলাদেশ বিনির্মাণে অর্থনৈতিক উন্নয়নের পাশাপাশি জনগণের জীবনযাত্রার মানোন্নয়ন জরুরি। পণ্য ক্রয়-বিক্রয় ও সেবা প্রদানে যে কোন অনিয়ম মানুষের স্বাভাবিক জীবনযাত্রাকে ব্যাহত করে। বিশেষ করে খাদ্যদ্রব্য উৎপাদন, প্রক্রিয়াকরণ, সংরক্ষণ, বাজারজাতকরণ ও বিপণনসহ প্রতিটি ক্ষেত্রে গুণগতমান নিশ্চিত করা অত্যাবশ্যক। তাই খাদ্যে ভেজাল প্রতিরোধে বিশেষ নজরদারি প্রয়োজন বলে আমি মনে করি। জাতীয় ভোক্তা-অধিকার সংরক্ষণ অধিদপ্তর ভোক্তা স্বার্থ  রক্ষায় নিরলস কাজ করে যাচ্ছে যা অত্যন্ত প্রশংসনীয়। আমি আশা করি, ভোক্তা-অধিকার সংরক্ষণ অধিদপ্তর ভেজাল প্রতিরোধের পাশাপাশি খাদ্য পণ্যের মজুতদারি ও বাজার ব্যবস্থার সার্বিক তদারকিতে কার্যকর  পদক্ষেপ গ্রহণ করবে।

ভোক্তা-অধিকার সর্বজনীন। পণ্যের ন্যায্যমূল্য ও গুণগতমান নিশ্চিত করার মাধ্যমে ভোক্তা অধিকার নিশ্চিত করার লক্ষ্যে সরকার ‘ভোক্তা-অধিকার সংরক্ষণ আইন ২০০৯’ প্রণয়ন করেছে। আইনের যথাযথ বাস্তবায়নের জন্য জনপ্রতিনিধি, ব্যবসায়ী, প্রজাতন্ত্রের কর্মচারী ও জনগণের সম্মিলিত প্রচেষ্টা প্রয়োজন। ভোক্তাসাধারণের অধিকার রক্ষায় জাতীয় ভোক্তা-অধিকার সংরক্ষণ অধিদপ্তরসহ সংশ্লিষ্ট সকল প্রতিষ্ঠানে বিদ্যমান আইনের যথাযথ প্রয়োগের মাধ্যমে তাদের ওপর অর্পিত দায়িত্ব আরো নিষ্ঠার সাথে পালন করবে- এ প্রত্যাশা করি।

আমি ‘বিশ্ব ভোক্তা অধিকার দিবস-২০২২’ উদ্‌যাপন উপলক্ষ্যে গৃহীত সকল কর্মসূচির সফলতা কামনা করছি।

জয় বাংলা।

খোদা হাফেজ, বাংলাদেশ চিরজীবী হোক।” 

#

হাসান/অনসূয়া/পরীক্ষিৎ/জাহাঙ্গীর/রবি/রেজ্জাকুল/ /মানসুরা/২০২২/১১১০ ঘণ্টা  

তথ্যবিবরণী                                                                                                                           নম্বর : ১০২৯  

২৫ মার্চ রাতে সারাদেশে ১ মিনিট ব্ল্যাকআউট

রাতে আলোকসজ্জা করা যাবেনা 

ঢাকা, ২৯ ফাল্গুন (১৪ মার্চ) :   

২৫ মার্চ গণহত্যা দিবসে রাত ৯টা থেকে ৯টা ১ মিনিট পর্যন্ত সারাদেশে প্রতীকী ‘ব্ল্যাক আউট’ পালন করা হবে। তবে কেপিআই এবং জরুরি স্থাপনাসমূহ এ কর্মসূচির আওতামুক্ত থাকবে। 
২৫ মার্চ রাতে সকল সরকারি, আধা-সরকারি, স্বায়ত্তশাসিত এবং বেসরকারি ভবন ও স্থাপনাসমূহে কোনো আলোকসজ্জা করা যাবেনা। তবে ২৬ মার্চ সন্ধ্যা থেকে আলোকসজ্জা করা যাবে। ২৫ মার্চ গণহত্যা দিবসের জাতীয় কর্মসূচি বাস্তবায়নে সরকার এ সিদ্ধান্ত নিয়েছে। 
এসকল কর্মসূচি বাস্তবায়নে সংশ্লিষ্ট সরকারি-বেসরকারি প্রতিষ্ঠান এবং সর্বসাধারণকে মুক্তিযুদ্ধ বিষয়ক মন্ত্রণালয়ের পক্ষ থেকে অনুরোধ জানানো হয়েছে।  

